
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈԿՏԵՄԲԵՐԻ 5-Ի N 1232-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ էկոնոմիկայի նախարարություն  
	19.04.2022թ.

	
	N01/5869-2022

	Էկոնոմիկայի նախարարությունը «Հայաստանի Հանրապետության կառավարության 2017 թվականի հոկտեմբերի 5-ի N 1232-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ընդհանուր առմամբ դիտողություններ  չունի։ 
Միևնույն ժամանակ գտնում ենք, որ ավելացված արժեքի հարկով հարկման բազայի և շահութահարկով հարկման նպատակով դրանց մատակարարումից ստացվող եկամտի որոշման համար նախագծի 3-րդ կետի գ ենթակետով առաջարկվող լրացման՝ «, բացառությամբ պղնձի, ցինկի, մոլիբդենի և ոսկու խտանյութերի մատակարարման դեպքերի, որոնց համար հաշվարկային գները հաշվարկվում են սույն հավելվածի 5-րդ կետում նշված բազային գներից պայմանագրով նախատեսված նվազեցումներ (այդ թվում` զտման, մշակման և (կամ) վերամշակման վճարներ) կատարելով, բայց ոչ ավել, քան Հայաստանի Հանրապետության կառավարության 2017 թվականի նոյեմբերի 23-ի թիվ 1492-Ն որոշման 2-րդ, 3-րդ և 4-րդ կետերով նախատեսված չափերը» արտահայտության մեջ  և (կամ) վերամշակման բառերից հետո անհրաժեշտ է՝ լրացնել տրանսպորտային բառը, քանի որ տրանսպորտային ծախսերը կարող է առանձնացված չլինել վերամշակման և զտման ծախսերից։
	Ընդունվել է: 
Նախագիծը առաջարկությանը համապատասխան խմբագրվել է: 




	


	2. ՀՀ ֆինանսների նախարարություն

	23.09.2022թ.

	
	N01/2-3/16534-2022

	«Հայաստանի Հանրապետության կառավարության 2017 թվականի հոկտեմբերի 5-ի թիվ 1232-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն։

	[bookmark: _GoBack]3. ՀՀ արդարադատության նախարարություն
	12.12.2022թ.

	
	N01/27.0.01/55327-2022

	1. «Հայաստանի Հանրապետության կառավարության 2017 թվականի հոկտեմբերի 5-ի N 1232-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանից անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները:
2. Նախագծի 1-ին կետի 3-րդ ենթակետի «բ» պարբերությամբ լրացվող 1.1-ին կետի «Սույն ենթակետով» բառերով սկսվող պարբերությունն անհրաժեշտ է համարակալել՝ ելնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներից, համաձայն որոնց՝ ենթաօրենսդրական նորմատիվ իրավական ակտերում կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների:
3. Նախագծի 1-ին կետի 3-րդ ենթակետի «գ» պարբերության «նախատեսված չափերը»» բառերից հետո անհրաժեշտ է լրացնել «բառերը» բառը:
4. Նախագծի 1-ին կետի 6-րդ ենթակետում «ավելացնել» բառն անհրաժեշտ է փոխարինել լրացնել բառով՝ հիմք ընդունելով «Նորմատիվ իրավական ակտերի մասին» օրենքի 33-րդ հոդվածի 3-րդ մասի պահանջները, համաձայն որոնց՝ նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով:
5. Նախագծի 1-ին կետի 7-րդ ենթակետի «բ» պարբերությունն առաջարկում ենք շարադրել հետևյալ խմբագրությամբ.
«բ. աղյուսակում «շեղման» բառից առաջ լրացնել «բացասական» բառը, «տոկոսային կետով» սյունակի բոլոր «4» թվերը փոխարինել «2» թվերով և ուժը կորցրած ճանաչել աղյուսակի վերջին պարբերությունը»:
Վերոգրյալ առաջարկը բխում է «Նորմատիվ իրավական ակտերի մասին» օրենքի 33-րդ հոդվածի 1-ին մասի 4-րդ կետի և նույն հոդվածի 3-րդ մասի պահանջներից
	Ընդունվել է: 
Նախագիծը խմբագրվել է: 






Ընդունվել է: 
Նախագիծը խմբագրվել է: 






Ընդունվել է: 
Նախագիծը խմբագրվել է: 


Ընդունվել է: 
Նախագիծը խմբագրվել է: 





Ընդունվել է: 
Նախագիծը խմբագրվել է: 




